
Saksframlegg 
 

Saksgang 
 

Utval Saknr. Møtedato 
Klagenemnda   

 
Klage over avslag på søknad om dispensasjon frå byggjegrense for gnr 43 bnr 600 i 
Fjell kommune 
 
Samandrag 
Klagenemnda har fått oversendt frå Statens vegvesen (‘SVV’) klage frå Kari Kvale over SVV sitt vedtak av 
12.02.19 i høve søknad om dispensasjon frå byggjegrensa for gnr 43 bnr 600 i Fjell kommune for oppføring 
av bustad. SVV sitt vedtak er grunngjeve m.a med at dei tidlegare har meldt frå om trong for utbygging av 
gong-/sykkelveg og ny kryssløysing i området grunna m.a farleg skuleveg. Dei legg til grunn at ein ved å gje 
dispensasjon vil skape vanskar for den naudsynte vegutbygginga, og at det vil påføre fylkeskommunen 
meirkostnader om ein opnar for bustadbygging på tomta. Fylkesrådmannen er samd med SVV sin 
konklusjon, og rår til at klaga frå Kvale ikkje vert teke til følgje. 
 
 
Økonomi: Dersom klaga vert teke til følgje, vil det truleg påføre fylkeskommunen meirkostnader. 
Klima: Ingen følgjer. 
Folkehelse: Dersom klaga vert teke til følgje, vil det vere problematisk i høve til å etablere trygg skuleveg i 
området. 
Regional planstrategi: Ingen følgjer. 
 

Forslag til vedtak 
 
Fylkesrådmannen rår på bakgrunn av vurderinga over til at klage av 25.02.19 frå Kari Kvale, over SVV sitt 
vedtak av 12.02.19, om dispensasjon frå byggjegrensa for gnr 43 bnr 600 i Fjell kommune, ikkje vert teke til 
følgje. 
 
 
 
 

Ingrid Kristine Holm Svendsen  
kst. fylkesrådmann 

  

Håkon Rasmussen 
fylkesdirektør samferdsel 

 

Saksframlegget er godkjent elektronisk og har derfor inga underskrift. 

Fylkesrådmannen, 07.10.2019 
 
Bakgrunn 
Klagenemnda har i brev av 18.09.19 frå Statens vegvesen (SVV) fått oversendt klage av 25.02.19 (‘klaga’) 
frå Kari Kvåle (‘klagar’) over SVV sitt vedtak av 12.02.19 (‘vedtaket’) i høve søknad frå klagar motteke av 
SVV 19.12.18 (‘søknaden’). Klagenemnda er klageinstans og skal gjere endeleg vedtak i saka. 
 
Søknaden 
Søknaden gjeld dispensasjon frå byggjegrensa for gbnr 43/600 (‘tomta’) i Fjell kommune for oppføring av 
nybygg med minste avstand til fylkesveg 5286 (tidlegare fylkesveg 233) si vegmidte på 11 meter.  
 
Som det framgår i SVV si grunngjeving for vedtaket i saka, og dokumenta i saka, ser det ut til at både klagar 
og Fjell kommune har oversett at det er SVV som er vegstyremakt for fylkesvegar. Dette har seinka 
sakshandsaminga, men har elles ingen følgjer. 
 
Vedtaket 
Det påklaga vedtaket, SVV sitt vedtak av 12.02.19 har følgjande ordlyd: 
 

 
 
«60/60-grensa» er omhandla i nemnde § 29 i veglova. Denne lyder slik1: 
 

 
 

 
 

 
 

 
 
[...] 
 

 
1 Kjelde: Lovdata.no, besøkt 09.10.19. 

Veglova § 30, som er den andre heimelen for SVV sitt vedtak lyder slik2: 
 

 
 
[...] 
 

 
 
[...] 
 
På vestre side av tomta går fylkesveg 5286. På austre side ein kommunal veg. Det inneber at ein må ha 
dispensasjon frå SVV for tilhøve som gjeld vestre side, og frå Fjell kommune for tilhøve som gjeld den 
kommunale vegen. 
 
Grunngjevinga for vedtaket 
I SVV si grunngjeving for vedtaket heiter det m.a følgjande: 
 

 
 
[...] 
 

 
 

 
 

 
 

2 Kjelde: Lovdata.no, besøkt 09.10.19. 

Klaga 
I klaga heiter det m.a følgjande: 

SVV si vurdering av klaga 
I SVV si vurdering av klaga heiter det m.a følgjande: 
 
[...] 

Tilleggsopplysningar 
Gjennom vedtaket av Rammeplan for avkøyrsler og byggjegrenser på riks- og fylkesvegar i Region vest 
2013-2016 og 2017-2020 Rammeplan for avkøyrsler med strekningsvis vurdering av haldning til 
byggegrenser for riks- og fylkesveg i Region vest (‘rammeplanen’), har fylkesutvalet vedteke følgjande 
overordna retningsline for byggjegrenser langs vegar i den klassa fylkesveg 5286 tilhøyrer3: 
 

 Byggjegrenser 15 meter 
 Det vert i utgangspunktet ikkje gjeve dispensasjon for oppføring av bustader og 

fritidsbustader innanfor byggjegrensa på 15 meter. 
 
Retningslinene er forankra i m.a føremålsparagrafen i veglova, § 1 a, og nemnde §§ 29 og 30. 
Føremålsparagrafen lyder slik: 
 

 
 
Klagenemnda handsama i møte 30.08.16 også klage på avslag på søknad om dispensasjon frå 
byggjegrense for same tomt. Det blei då søkt om å byggje 8,7 meter frå vegmidte. I den saka gjorde 
klagenemnda følgjande vedtak, i samsvar med fylkesrådmannen sitt forslag:  
 

Klage frå Kari Kvale over Statens vegvesen Region vest sitt vedtak av 16.06.2015, om å avslå 
søknad om dispensasjon frå byggegrense frå Fv 233, oppføring av bustad på eigedomen Gnr. 43 
Bnr. 600 Brattholmen i Fjell kommune, vert ikkje teken til følgje. 

 
Klagenemnda endra då ikkje grunngjevinga for vedtaket av 30.08.16, noko som inneber at fylkesrådmannen 
sitt saksframlegg er den formelle grunngjevinga. 
 
I saksframlegget frå 2016 vektla fylkesrådmannen at det ville vere i strid med veglova §§ 1 a og 29, og 
Rammeplanen. Lovgrunnlaget eller retningslinene som ligg til grunn for det påklaga vedtaket, er som vist 
det same som for vedtaket som blei påklaga i 2016 og handsama av klagenemnda då. 
 
 

 
3 Kjelde: https://www.hordaland.no/globalassets/for-hfk/veg-og-transport/rammeplan-avkoyrsler.pdf, jf 
https://vegvesen.maps.arcgis.com/apps/webappviewer/index.html?id=bfbad3b73e3c4c578db8154c376443
7a, begge nettstadene besøkt 09.10.19. 

https://vegvesen.maps.arcgis.com/apps/webappviewer/index.html?id=bfbad3b73e3c4c578db8154c3764437a
https://vegvesen.maps.arcgis.com/apps/webappviewer/index.html?id=bfbad3b73e3c4c578db8154c3764437a

Fylkesrådmannen si vurdering 
Klagar si påstand om at SVV ikkje har «satt seg korrekt inn i alle innsendte tegninger og planer» rører saka 
ved at det er usemje om kva avstand til fylkesvegen som skal leggjast til grunn. Klagar si oppmåling er frå 
lokaliseringa av bustaden, SVV si oppmåling frå dei nemnde støttemurane. Fylkesrådmannen er samd med 
SVV i at det ikkje er sentralt om støttemurane er synlege frå fylkesvegen eller ikkje.  
 
Det sentrale er om dei er relevante i høve til byggjegrensa og grunnlaget for den. Etter fylkesrådmannen si 
vurdering er dei det, fordi SVV har vist at det er trong for utbygging av gong-/sykkelveg og vegutviding. 
Fylkesrådmannen legg difor til grunn at ein skal leggje til grunn at klagar ønskjer å byggje 8 meter frå 
fylkesvegen. Skulle ein vere usamd i SVV sin premiss på dette punkt, ønskjer klagar framleis dispensasjon 
for den avstanden til fylkesvegen ho legg til grunn, 11 meter. Som nemnd avslo klagenemnda i 2016 
utbygging 8,7 meter frå fylkesvegen på same stad. 
 
Fylkesrådmannen noterer seg at SVV vil vere viljug til å vurdere saka på nytt når det er avklart korleis ei ny 
kryssløysing og tilpassing til mjuke trafikantar skal vere i området. Fylkesrådmannen er samd med SVV i at 
ein må vente på ei avklaring i dette spørsmålet før ein eventuelt dispenserer frå byggjegrensa i området. 
Dette m.a for å leggje til rette for ein trygg skuleveg, og for ikkje å påføre fylkeskommunen kostnader i 
samband med innløysing ved ei vegutbetring som SVV frå før av har meldt frå om at det er trong for. Slik 
fylkesrådmannen ser det, bør samfunnet sine interesser her ikkje vike for interessene til ein privat utbyggjar. 
 
Fylkesrådmannen rår på bakgrunn av vurderinga over til at klage av 25.02.19 frå Kari Kvale, over SVV sitt 
vedtak av 12.02.19, om dispensasjon frå byggjegrensa for gnr 43 bnr 600 i Fjell kommune, ikkje vert teke til 
følgje. 


